
Ce îsal tal mac?
Tal mac a son i felets,
bachets di paugne pês striis pai dispiets.
Tal mac a son i penôns,
te gnot nere, nere a van fûr i bleôns.                                                   
Tal mac a son i flôrs, 
a son i flôrs cu la rosade tal mac.           

Un puìn di cinise, 
trecuatri fasûi,
"se mai mi maridi: cuant isal, cun cui?"
buralce turchine, la cidule e pant
parencis, parencis che van profetant...                       

Tal mac a son i felets,
tal mac a son  i penôns,
tal mac il cumin,
tal mac il neâr,
cul floc su la vite tu vâs su l'altâr.


